
— 211 —







„Kaloe goea misti djalan kaki teroes sampe poelang ka roemah, tida taoe sampe poekoel brapa goeaa baroe bisa rebah di randjang. Tempatnja begini sepi seperti oetanan; kaloe ada orang jang sakit hati sama goea, pendeknja ada gampang sekali kaloe dia maoe bikin goea djadi tjilaka."

Baroe sadja habis ia berkata begitoe, dengen koenjoeng-koenjoeng matanja dapet meliat terang-nja lentera kandaran jang sedeng djalan menda-tengin. Ia tjepatken tindakannja dan sapoeloe menit kamoedian Kek-soen itoe soeda bisa meroeng-koeat di dalem kahar.

„Pasar Ajam!" berseroe ia seraja sadakepin tangannja.

Kandaran itoe berdjalan dengen oengkoet-oengkoet, dan adalah kira-kira poekoel satoe satengah, koetika ia sampe di blakang roemahnja.

Sasoeda membajar oewang sewa pada koesir satjara lokar, laloe ia mengetok pintoe, bermoelah dengen plahan, tapi koetika ternjata belon djoega ada orang jang menjaoet, lantas ia moelahi meng-gedor samingkin keras.

„Ba Ban-tjoan?" tanja satoe soeara dari dalem.
„Lekas boekah!" berseroe Kek-soen. „Apa ba Ban-tjoan belon poelang?"

„Belon; tapi taoehlah kaloe ia ketok pintoe depan."

„Lekas boekah, lekas!" berseroe poelah Kek-soen dengen soeara koerang sabar.

